
бэлиэ түгэн бэлиэ түгэн 

Түһүлгэ 
программата 

Кулун тутар 8 күнэ, бээ-
тинсэ 

11:00–16:00 Барыллааһын 
хапсыһыылар 

16:00–18:00 Финалга тах-
сар иһин киирсиилэр.

Кулун тутар 9 күнэ, субу-
ота 

10:30–17:00 Күрэхтэһии 
салгыыта 

17:00–18:00 Түһүлгэни 
үөрүүлээхтик аһыы 

18:00–20:30 Финал-
лар. Кыайыылаахтары 
наҕараадалааһын.

Кулун тутар 10 күнэ, 
өрөбүл 

11:00–13:00 Уоскутар 
бөлөх тустуулара 

14:00–16:30 Финал-
лар. Кыайыылаахтары 
наҕараадалааһын.

Роман Михайлович Дмитриев 
1949 сыллаахха кулун тутар 7 күнүгэр 

Эдьигээҥҥэ төрөөбүтэ.
Тренердэрэ — Н. П. Габышев, 

Д. П. Коркин, С. А. Преображенскай, 
Т. С. Барба.
ССРС спордун үтүөлээх мааста-

ра. Советскай Союз уонна Российскай 
Федерация үтүөлээх тренерэ. “Бочу-
от Знага”, “Хотугу сулус” орденнары-
нан, “Үлэҕэ килбиэнин иһин” мэтээли-
нэн наҕараадаламмыта. Дьокуускай куо-
рат, Эдьигээн, Чурапчы, Бүлүү улууста-
рын бочуоттаах гражданина.
Мюнхеннааҕы-72 Олимпиада чемпио-

на, ССРС алта төгүллээх чемпиона, Ев-
ропа уонна аан дойду чемпиона, Монреаллааҕы-76 Олимпиада 
үрүҥ көмүс призера, аан дойду Кубогын кыайыылааҕа.
ССРС уонна Саха сирин көҥүл тустууга сүүмэрдэммит ха-

маандаларын тренердэринэн, Россия эдэрдэргэ хамаандатын 
сүрүн тренеринэн үлэлээбитэ. Саха Өрөспүүбүлүкэтин Судаа-
рыстыбаннай Мунньаҕын (Ил Түмэн) депутата этэ.
Күн сириттэн 2010 с. олунньу 11 күнүгэр туораабыта.
Роман Дмитриев аата — Тустуу аан дойдутааҕы түмсүүтүн 

(UWW) быһаарыытынан Албан аат саалатыгар ылыллыбыта. 
2013 cылтан саҕалаан Р. М. Дмитриев кэриэһигэр көҥүл тусту-
уга эдэрдэргэ норуоттар икки ардыларынааҕы турнир ыытыл-
лар.

Áàñòàêû îëèìïèéñêàé 
÷åìïèîììóòóãàð ñүãүðүéүөҕүҥ!

Бүгүн, кулун тутар 
7 күнүгэр Роман 
Дмитриев төрөөбүтэ 

75 сыла 

Кулун тутар 7–10 күннэригэр 
Туймаада туонатыгар сахаттан 
бастакы олимпийскай чемпи-
он Роман Дмитриев кэриэһигэр 
көҥүл тустууга эрдэрдэргэ 
(2004–2006 сс. төрөөбүттэргэ) 
үгэскэ кубулуйбут норуоттар икки 
ардыларынааҕы үбүлүөйдээх 
Х турнир ыытыллар. Быйыл-
гы түһүлгэ Роман Михайлович 
төрөөбүтэ 75 сылыгар ананары-
нан уратылаах.

Нэдиэлэ устата — олимпий-
скай чемпион, ССРС спордун 
үтүөлээх маастара, Советскай 
Союз уонна Российскай Федера-
ция үтүөлээх тренерэ Роман Ми-
хайлович Дмитриев үбүлүөйүгэр 
аналлаах араас таһымнаах 
тэрээһиннэр үрдүк таһымнаахтык 
тэрилиннилэр.

Онтон турниры ылан көрдөххө, 
инники ыытыллыбыттартан ба-
рыларыттан састаап да, тэрээһин 
даҕаны өттүнэн күүстээх, киэҥ 
далааһыннаах буолара күүтүллэр. 
Бу биһиги, улуу бөҕөспүтүгэр 
ытыктабыл, сүгүрүйүү, кэриэстэ-
бил туоһута буолар.

Тэрийээччилэр биллэрбит-
тэринэн, түһүлгэҕэ 12 тас дой-
дуттан, ол иһигэр, тустууга 
өрүү күүстээхтэринэн биллэр 
Иран, Монголия, Индия, Азер-
байджан, Грузия, Казахстан, Бе-
ларусь, Кыргызстан, Молдова 
о. д.а. эдэр бөҕөстөрө кэлэн күөн 
көрсүөхтэрэ. Күрэхтэһии уолат-
тарга эрэ буолбакка, кыргыттар-
га эмиэ ыытыллар. Россия эдэр-
дэргэ сүүмэрдэммит хамаанда-
тыттан уолаттарга уонна кыргыт-

тарга 20-лии бастыҥнара кэли-
эхтэрэ.

Ону тэҥэ, Россия 16 регио-
нуттан, барыта 261 кыттааччы, 
40-чэ тренер, 20-чэ судьуйа кэ-
лэрэ күүтүллэр. Турнир кылаа-
бынай судьуйатынан — норуот-
тар икки ардыларынааҕы кате-
гориялаах судьуйа Солтан Засе-
ев (Пермь) үлэлиэҕэ.

Саха сириттэн уолаттарга 
70-чэ, кыргыттарга 10-ча спор-
тсмен күөн көрсүөҕэ. Кинилэр 
ортолоругар Лев Павлов, Игорь 
Матвеев, Николай Охлопков, Ро-
ман Николаев, Лилияна Рожина, 
Надежда Куличкина уо. д.а. ба-
аллар.

Үбүлүөйдээх түһүлгэ 
ыҥырыылаах ыалдьыттарынан 
Россия спортивнай тустууга фе-
дерациятын президенэ Михаил 
Мамиашвили, Россия хамаанда-
тын тренерэ Зелимхан Гусейнов, 
спорт үтүөлээх маастара Сергей 
Корнилаев, Р. М. Дмитриев дьиэ 
кэргэниттэн Антонина Дмитри-
ева, оҕолоро буолуохтара.

Күрэхтэһии бириискэ фон-
дата — 2 мөлүйүөн. Кыайы-

ылаахтар бары сиэдэрэйдик 
оҥоһуллубут Чемпионнар курда-
рынан, түһүлгэ ымыыта Барс ста-
туэтканан наҕараадаланыахтара. 
Ону таһынан бастаабыт-
тар — 35, иккистээбиттэр — 
25, үһүстээбиттэр — 15 тыһ. 
солк. харчынан бэлиэтэниэхтэ-
рэ. Кыайыылааҕы бэлэмнээбит 
тренер 10 тыһ. солк. бириэмий-
элэниэ. Өссө бастыҥ тустууну 
көрдөрбүттэргэ уонча үчүгэй сы-
аналаах анал бириистэр баар бу-
олуохтара.

Киириитэ — босхо. Спор-
ду таптааччылар, тустуу-
ну сэҥээрээччилэр! Кулун ту-
тар 8–10 күннэригэр “Өрөгөй” 
Спорка киинигэр күргүөмүнэн 
көхтөөхтүк кэлэн бастакы олим-
пийскай чемпиоммут Роман Ми-
хайлович Дмитриев аатыгар 
Сүгүрүйүөҕүҥ, Саха сиригэр ту-
стууну хайдах курдук таптыылла-
рын Көрдөрүөҕүҥ, бэйэбит уолат-
тарбытыгар Ыалдьыаҕыҥ!..

Петр ПАВЛОВ.
Василий СЕМЕНОВ (Москва) 
хаартыскалара.

Бастакы олимпийскай чемпиоммут Роман 
Михайлович Дмитриев төрөөбүтэ 75 сылынан 
кини доҕоро — техническэй наука доктора, 

профессор, Космонавтика академиятын академига, 
Москватааҕы авиационнай институт профессора, 
ССРС Суруналыыстарын союһун чилиэнэ, 
Москватааҕы Олимпиадаҕа аккредитацияламмыт 
фотокорреспондент, “Чаҕылхай түгэннэр” диэн 
хаартысканан альбом ааптара, Саха Республикатын 
государственнай бириэмийэтин лауреата Василий 
Васильевич Семеновтан ахтыы оҥороругар 
көрдөстүбүт. Түгэнинэн туһанан, Василий 
Васильевич соторутааҕыта 80 сааһын томточчу 
туолбутунан итиитик-истиҥник эҕэрдэлиибит!

Îëóñ àëàìàҕàé êèһè ýòý 
Мин Роман Дмитриеви кытта 

1972 с. Өктөөп бырааһынньыгар 
билсэн турабын. Ол иннигэр 
Армия киин спортивнай кулуу-
бугар (ЦСКА) бырааттыы Гав-
риил уонна Роман Дмитриев-
тэр — саха тустуук уолатта-
ра кэлбиттэр диэн истибитим. 
Оччолорго саха студеннара тэ-
рилтэлэртэн кулуубу арендала-
ан бырааһынньыктары көрсөр-
атаарар этибит.

Романы көрсөн, билсэн ба-
ран, мыына санаабытым. Ханан 
да улуу бөҕөс — олимпийскай 
чемпион көрүҥэ суоҕа. Кыра 
уҥуохтаах, кууран-хатан хаал-
быт хатыҥыр уолчаан эбит этэ. 
Дэлэҕэ, 48 кг ыйааһыҥҥа тустуо 
дуо.

Роман иннигэр саха чулуу ту-
стууктара баар этилэр. Ол гы-
нан баран, алаас ахтылҕанын ту-
луйбакка, Союз сүүмэрдэммит 
хамаандатыттан күрүүр 
түбэлтэлэрэ баара. Онтон ман-
нык кытаанах режими 12 сыл 
устата тулуйан дьарыктаммыт 
киһинэн — Роман Дмитриев бу-
олар.

Кинини спортан чиновник-
тар балыйбатахтара эбитэ буол-
лар, мин санаабар, үс төгүллээх 
олимпийскай чемпион буолбут 
буолуо этэ. 1972 сыллаахха Гер-
мания Мюнхен куоратыгар чем-
пион буолар. 1976 с. Канадаҕа 
Монреаль куоракка Олимпий-
скай оонньууларга Япония уо-
лунуун финалга туста сырыт-
тахтарына, «Көҕө суоххут» диэн 
түһүлгэттэн иккиэннэрин устан 
кэбиһэллэр. Түмүгэр Роман ик-
кис миэстэ буолан, үрүҥ көмүс 
мэтээли ылар.

Онон туох эмэ сыдьааны, 
сылтаҕы булан, кими эмэ Со-
ветскай Союз спортсменнарыт-
тан уһула сатыыр мөккүөр бу-
олбута.

1980 с. Москваҕа 
сайыҥҥы XXII Олимпиада ыы-
тыллыбыта. Ол иннинэ Спорт-
комитекка сүүмэрдэммит 
хамаандаҕа кими ыларга ула-
хан мөккүһүү буолан турар. 
48 киилэҕэ кандидаттар иккиэ 
этилэр: ССРС 1980 сыллааҕы 
чемпиона Роман Дмитриев уон-
на Советскай Союз хамаанда-
тын чилиэнэ Сергей Корнила-
ев. Спорткомитекка кинилэр-
тэн кими да киллэрбитин иһин, 
кыһыл көмүс мэтээл бэлэм диэн 

өй-санаа хоппута. Онон, Роман 
Дмитриев уруккуттан олимпий-
скай чемпион, аны Сергей Кор-
нилаевы олимпийскай чемпион 
оҥоруохха диэн буолбута. Инньэ 
гынан, Романы Олимпиадаҕа 
кытыннарбаттар.

Миэхэ Роман, С. Корнила-
ев туһунан бу курдук этэн ту-
рар: «Сергей үчүгэй элбэх 
ньымалары (албастары) са-
таан туһаммат. Илиитигэр 
күүһэ бэрт буолан, утарсаач-
чытын кум-хам тутан, албас 

оҥотторбокко хототтуур. Фи-
зически бэйэтигэр баһыйтарар 
бөҕөскө туста киирдэҕинэ, кини 
хотторуоҕа», — диэн.

Олимпиадаҕа оруобуна Ро-
ман эппитин курдук буолбута. 
Корнилаев бастаан Болгария 
уолугар хотторор. Ону биһиги 
дьоммут бырачыас түһэрэн, кы-
айыыны Сергейгэ бэрдэрэллэр. 
Салгыы КНДР уолугар хотто-
рон, үһүс эрэ миэстэҕэ тиксэр.

Бу кэмҥэ мин түһүлгэ кыты-
ытыгар хаартыскаҕа түһэрэ сыл-
дьарым. Аттыбар ССРС аатыр-
быт тренердэрэ олороллоро. Ки-
нилэр ортолоругар Роман урук-
ку тренерэ С. А. Преображен-
скай баара. Корнилаев хоттору-
утун көрөөт кини, тура эккирээн 
түһүлгэ таһыгар төттөрү-таары 
хаамыталаабыта уонна саҥа ал-
лайбыта: «Ити баар дии, киһи 
тылын истибэттэрэ! Романы 
киллэрбиттэрэ буоллар, кини 
хайаан да хотуо этэ», — диэбит-
тээх.

Роман тоҕо тренерин ула-
рыппытын мин билбэппин. Ки-
ниттэн хаһан да ыйыппатаҕым. 
Мин санаабар, Преображен-
скайга дьарыктана хаалбыта бу-
оллар, Сергей Андреевич бэйэ-
тин аптарытыатын туһанан Ро-
маны Москва Олимпиадаты-
гар киллэттэриэ этэ дии саны-
ыбын. Кэлин Армия Киин спор-
тивнай кулуубугар атын саха ту-

стууктара баар буолбуттара. Ки-
нилэр тустарынан Роман миэхэ: 
«Ити уолаттары наһаа хайҕаама, 
олимпийскай чемпион буолар 
кыахтара суох», — диэн этэн ту-
рардаах.

Роман бу уолаттарыгар сөп 
сыана биэрэрэ, өтө көрөрө-
билэрэ миигин кэлин олус 
сөхтөрбүтэ.

Кини олимпийскай чемпи-
он буолбут кыһыныгар нууч-
ча кыыһа Леналыын ыал буол-
буттара. Миигин бэйэтин сыба-
айбатыгар ыҥырбыта. Войсков-
скай метроттан тэйиччи соҕус 
турар башня дьиэҕэ икки хосто-
ох кыра квартиралаах этэ. Сы-
баайба, билигин көтүрүллүбүт 
«Россия» гостиница рестораны-
гар ыытыллыбыта. Мин билбэт 
дьонум онно элбэх этилэр.

Кэлин кинилэр икки 
оҕоломмуттарын кэннэ, Москва 
Ясенево диэн оройуонугар ула-
хан киэҥ-куоҥ квартираны ыл-
быттара. Оччолорго туох барыта 
кэмчи буолара. Онон Саха сирэ 
туруорсуутунан, Роман «Волга» 
массыынаны ылан турар. «Вол-
га» массыына сыаната үс хо-
стоох квартираҕа тэҥнэһэрэ — 
10000 солк. Онон массыынаны 
бэйэтэ атыыласпытын, эбэтэр 
Саха сирэ бэлэх биэрбитин бил-
бэтим. Эппитим курдук, Роман 
уҥуоҕунан кыра буолан, ол мас-
сыынатын сатаан сүүрдүбэтэҕэ. 
Онон кэлин атыылаан кэбиспи-
тэ.

Роман оҕолоругар улахан-
нык убаммыт этэ. Кыра кыыһын 
олус таптыыра. Сайынын мин 
кинилэри бэйэм массыынабы-
нан таһан, Москва таһыгар тах-
сан бииргэ сынньанарбыт.

Роман бэйэтин улаханнык 
туттубат, олус аламаҕай киһи 
этэ. Кэлин кини Москваҕа Ил 
Түмэн бэрэстэбиитэлэ буолбу-
та уонна сонно тута телефон-
наан ыҥыран, кини хоһугар 
көрсүбүппүт.

Өссө да олорбохтоһуох киһи 
биһиги кэккэбититтэн соһуччу 
туораабыта. Ону, улахан спорка 
өр сыл бэриниилээхтик дьарык-
таныы дьайыыта дии саныыбын. 
Романы кытта быраһаайдаһыы 
Армия Киин спортивнай кулуу-
бугар буолбута. Бэрт элбэх киһи 
мустубут этэ. Бу курдук эмискэ 
Роман Михайлович орто дой-
дуттан атаарыллыа диэн өйгө 
даҕаны суоҕа.

Мин өйбөр Роман сэмэй киһи, 
үс төгүллээх олимпийскай чем-
пион быһыытынан хаалар.

Москва, 2024 с. олунньу.

Ааптар хаартыскаҕа 
түһэриилэрэ.

«азия оҕолоро» оонньуу «азия оҕолоро» оонньуу 

Леонид Спиридонов: 

«Àçèÿ îҕîëîðóòòàí» 
êûíàòòàíàí òàõñûáûòûì» 

«Азия оҕолоро” 
норуоттар икки 

ардыларынааҕы VIII 
спортивнай оонньуулары 
көрсө 1996 сыллаахха 
ыытыллыбыт бастакы 
оонньуу геройдарын 
кытта сэһэргэһии 
балаһатын салгыыбыт. 
Бүгүҥҥү ыалдьыппыт — 
“Азия оҕолоруттан” 
кынаттанан 
тахсыбыт биллиилээх 
спортсмен, билигин 
Саха Республикатын 
физическэй култуураҕа 
уонна спорка министрэ 
Леонид Николаевич 
СПИРИДОНОВ.

— Леонид Николаевич 
«Азия оҕолоро» бастакы оон-
ньуутугар, 1996 сыллаахха 
кыттыыҥ, кыайыыҥ туһунан 
бэйэҥ санааҕын билиһиннэр 
эрэ.

— Билэргит курдук, 1996 сыл-
лаахха биһиги бастакы Прези-
деммит Михаил Ефимович Нико-
лаев бэйэтин күүстээх санааты-
нан аан дойдутааҕы таһымнаах 
«Азия оҕолоро» диэн оонньууну 
тэрийбитэ. Ол саҕана биһиги куо-
раппыт да, спортивнай объектар-
быт даҕаны аан дойдутааҕы ир-
дэбилгэ сөп түбэспэт, эппиэттэ-
эбэт этилэр. Ол да буоллар, Ми-
хаил Ефимович инникини өтө 
көрөн маннык оонньуу ыытыл-
ларын ситиспитэ.

Мин саныырбынан, кини, саха 
оҕото атын сайдыылаах омук дой-
дуларын оҕотуттан туох да атына, 
уратыта суох диэн этэ. Биһиги 
өссө кинилэрдээҕэр үчүгэй буо-
луохтаахпыт диэн көрдөрөөрү, 
сайдыыга талаһаары, Саха си-
рин оҕолоругар күүстээх санаа-
ны иҥэрээри бу күрэхтэһии тэ-
риллибитэ.

Мин буоллаҕына, ити 
1996 сыллаахха көҥүл тусту-
уга республикаҕа бастаам-
мын, «Азия оҕолоро» оонньуу-
га Саха сирин хамаандатыгар ик-
кис нүөмэринэн киирбитим. Ба-
стакы хамаандаҕа Дмитрий Ми-
хайлов киирбитэ. Билэргит кур-
дук, «Азия оҕолорун» кэннит-
тэн эһиилигэр кини оҕолорго 
аан дойду чемпиона буолбута. 
Күрэхтэһиигэ, финалга тахсар 
иһин кииирсиигэ Дима Михай-
ловы кыайан кэбиспитим. Сал-
гыы финалга эмиэ кыайыыны 
ситиһэн, бэйэм ыйааһыммар ба-
стакы миэстэни ылбытым.

Этэргэ дылы, эдэр оҕоҕо 
күүстээх санааны биэрэргэ 
сүрдээх үчүгэй күрэхтэһии буол-
бута. Олимпиада курдук тэрил-
лэн, кырдьык даҕаны спорт ула-
хан бырааһынньыга буолан, 
омуктар кэлэн, түһүлгэни киэр-
гэппиттэрэ.

Бу күрэхтэһии миэхэ тугу би-
эрбитэй диир буоллахха, «Азия 
оҕолоругар» бастаан бараммын, 
Олимпиадаҕа тиийиэхпин сөп 
эбит диэн санаа киирбитэ. Миха-

ил Ефимовичка улаханнык мах-
танабын. Кини итинник санааны 
биэрэн, мин улахан спорка тиий-
битим диэн этиэхпин баҕарабын. 
Уонна элбэх спортсмен маннык-
ка кыттан, кыайан, инники эрэли 
ылан, улаханы ситиһэн, дьоҥҥо-
сэргэҕэ үтүө холобур буоллахта-
ра.

— Эн оҕо санааҕар ол баста-
кы оонньуу дьэ хайдах этэй? 
Ыытыллыбыт сирэ-уота да 
буоллун, көрөөччүлэрэ, бэлэм-
нэниитэ…

— Олус үчүгэй кэм этэ. Мин 
холобура, «Азия оҕолоро» оон-
ньууга кыттарбынан, аан бастаан 
анал үөрэтэр-эрчийэр түмсүү ди-
эни билбитим. Улахан баараҕай 
тутуулар тутуллубуттара. Холо-
бур, «Кыайыы 50 сыла» Спорт 
дыбарыаһа, «Эллэй Боотур» 
Муус дыбарыаһа…

Биһиэхэ, тыа сириттэн кэлбит 
оҕолорго ол саҕана сүрдээх ула-
хан тутуулар этилэр. Ити курдук 
оонньуу үөрүүлээх аһыллыыта 
уонна сабыллыыта олус киэҥ 
далааһыннаах, сүдү таһымнаах, 
киһини долгутар түгэннэр эти-
лэр. Ол иһин этэбин дии, оҕо 
да сылдьан мин Олимпиадаҕа 
кытта, күрэхтэһэ сылдьар кур-
дук санаммытым. Итиэн-
нэ оннук санаанан салайтаран, 

билэллэрэ буолуо. Онтон Дьо-
куускайга кэлэн, Саха сирэ диэн 
дойду баар эбит, сахалар ман-
нык олороллор эбит диэн билэн-
көрөн бараллар. Итиэннэ ула-
хан тэрээһиннээх күрэхтэһиини 
кыайа-хото тутан ыытал-
лар эбит диэн өйдөбүллээхтэр. 
«Азия оҕолоро» оонньуут-
тан кынаттанан элбэх спор-
тсмен Олимпийскай оонньуу-
ларга ситиһиилээхтик кытынны-
лар. Ол иһин, билигин, биһиги 
оонньуубутуттан Олимпиадаҕа 
тиийбиттэр анал бөлөхтөрө тэ-
рилиннэ. Онно Олимпиада, аан 
дойду чемпионнара, призер-
дара бааллар. Кинилэр «Азия 
оҕолоро» баар буоланнар, 
биһиги спорка сыалламмыппыт-
соруктаммыппыт дииллэр. Саха-
лар төрүттээбит күрэхтэһиилэрэ 
биһиэхэ төһүү буолбута диэн 
үтүөтүк ахталлар.

— Леонид Николаевич, 
«Азия оҕолоругар» кыт-
таары сылдьар оҕолорго 
туһаайан эн, бастакы оонньуу 
кыайыылааҕа, билигин спорт 
салайааччыта быһыытынан 
тугу этиэҥ этэй?

— Билигин «Азия оҕолоро» 
оонньуу таһыма сүрдээҕин ула-
атта. Биһиги саҕана аҕыйах дой-
ду эбит буоллаҕына, билигин эл-
бэх хамаанда кэлээри сылдьар. 
Дойдулар бэйэлэрин күүстээх 
спортсменнарын аҕалаары сыл-
дьаллар. Онон биһиги оҕолорбут 

эмиэ сөптөөхтүк бэлэмнэнэн, 
Михаил Ефимович Николаев эп-
питин курдук, саха оҕото атыт-
тартан туох да уратыта суох, 
биһиги өссө тыйыс дойдуга оло-
рорбутунан күүстээх санаалаах-
пыт уонна этэргэ дылы, талаан-
наахпыт. Онон биһиги оҕолорбут 
дьаныһан туран дьарыктанан, 
бэйэлэрин баҕа санааларын то-
лороллоругар баҕарабын. Кыай-
ыыгы дьулуурдаах, кыайыыга 
баҕалаах киһи — кыайар, 
ситиһиилэнэр.

Билиҥҥи туругунан 20-чэ дой-
ду кэлэрин биллэрбитэ. Үлэ бара 
турар. Муус устар 19 күнүгэр, 
«Азия оҕолоро» оонньуу 
саҕаланара 100 хонугар Өлүөнэ 
очуостарыгар оонньуубут уотун 
уматабыт уонна улуустары-
нан бу уот эстафетатын сыры-
тыннаран, оонньуу үөрүүлээх 
аһыллыытыгар стадиоҥҥа кил-
лэриэхтээхпит. Онон барыгытын 
ыҥырабын, көхтөөхтүк кыттыҥ. 
Оҕолоргутун бэлэмнээҥ. Уон-
на «Азия оҕолорун» үрдүк 
таһымнаахтык тэрийэн ыытыах-
ха диэн этэбин.

— Леонид Николаевич, ый-
ытыыларга хоруйуҥ иһин 
махтал! Оонньуулар үрдүк 
тэрээһиннээхтик ыытыллал-
ларыгар баҕарабыт.

“Дьулурҕан” досьета: 
Леонид Николаевич Спиридонов. 1980 сыллаахха 
Орджоникидзевскай (билиҥҥинэн Хаҥалас) оройуонугар 
төрөөбүтэ. Көҥүл тустуунан оҕо сааһыттан 
дьарыктаммыта. Бастакы тренерэ — Олег Лебедев, 
онтон Будимир Яковлев.
Норуоттар икки ардыларынааҕы кылаастаах спорт 
маастара. Саха Республикатын физическэй култуураҕа 
уонна спорка үтүөлээх үлэһитэ. Хаҥалас улууһун 
бочуоттаах гражданина.
“Азия оҕолоро” оонньуу кыайыылааҕа (1996), эдэрдэргэ 
аан дойду күрэхтэһиитигэр иккис миэстэлээх 
(1999), студеннарга аан дойду чемпиона (2000), Азия 
чемпиона (2006), Афинытааҕы-2004 Олимпиадаҕа 
4-с, Пекиннээҕи-2008 Олимпиадаҕа 5-с миэстэлээх, 
аан дойду чемпионатын боруонса призера (2009), Азия 
оонньууларыгар үһүс миэстэлээх (2010), кумахха тустууга 
аан дойду чемпиона (2014), Саха сирин уонна Казахстан 
Республикатын хас да төгүллээх чемпиона.
2022 сылтан Саха Республикатын физическэй култуураҕа 
уонна спорка министрэ.

дьиҥнээх Олимпиадаҕа тиийиэх-
тээхпин диэн бэйэм иннибэр 
халбаҥнаабат сыал-сорук туруор-
бутум. Барытын итини бэйэм 
өйбүнэн-санаабынан, эппинэн-
хааммынан билэн, элбэх атын ха-
маанда оҕолорун кытта билсэн, 
кэпсэтэн, доҕордоһон, бу «Азия 
оҕолоро» оонньуу аҥардас спорт, 
күрэхтэһии эрэ буолбакка, оҕо 
сайдыытыгар сүҥкэн оруоллаах 
улахан тэрээһин буоларын бил-
битим.

Бастакы оонньууларга кыт-
тыбыппынан уонна кыайбыппы-
нан сүрдээҕин үөрбүтүм уонна 
дуоһуйбутум. Биир дойдулаахта-
рым дьөппөннөр, хаҥаластар кэ-
лэн ыалдьан, бу кырдьык биһиги 
уолбут кыттар диэн эрэнэн, 
ситиһиини баҕарбыттарыттан, 
хайдах эрэ сүргэм көтөҕүллүбүтэ. 
Кинилэр харахтарын далы-
гар кыайыыны ситиһэн, эрэл-
лэрин толорбутум. Хайдах эрэ, 
кыайыыттан үөрүүнү, нуучча-
лыы эттэххэ, эйфорияны бэй-
эм эппинэн-хааммынан билби-
тим. Онно аан бастаан, маннык, 
улахан күрэхтэһиигэ кыайыы 
минньигэһэ хайдаҕын уонна кы-
айыы суолтатын билбитим.

— Атын сиргэ сылдьан 
омуктартан «Азия оҕолоро» 
оонньуу туһунан сэҥээрэр, 

астынар санааларын элбэхтик 
истибит буолуохтааххын.

— Урут оҕолорго итинник, 
улахан таһымнаах күрэхтэһии 
суох этэ. Аан дойду да үрдүнэн. 
Билигин да ылан көрдөххө, бу 
саастаах оҕолорго оонньуу суох. 
Холобур, 17–18 саастаахтар-
га Азия оонньуулара диэн баар. 
Оҕолор олимпийскай оонньуу-
лара эмиэ «Азия оҕолорун» кэн-
ниттэн тэриллибиттэрэ. Улахан 
тэрээһиннээх, Олимпиада курдук 
биир кэмҥэ, биир сиргэ спорт эл-
бэх көрүҥэр ыытыллар оонньуу-
лар суох этилэр. Ол иһин мин са-
наабар, биһиги оонньууларбы-
тыгар кыттыбыт омук дойдула-
рын оҕолоро сэҥээрэн, маннык 
улахан таһымнаах тэрээһиннэр 
ыытыллыахтарын сөп эбит диэн 
сүрдээҕин үөрэллэр. Манна диэн 
эбэн эттэххэ, «Азия оҕолоро» 
оонньуу баар буолан, кинилэр 

Саха Республикатын билбиттэрэ-
көрбүттэрэ.

Араас, Азия дойдуларыттан 
барыларыттан кэлэллэр. Инди-
ялар, кытайдар, таиланнар…, 
миллиардынан нэһилиэнньэлээх 
дойдулар оҕолоро олох түһээн 
да баттаппаттар буоллаҕа, Саха 
сирэ диэн баарын дуу, суоҕун дуу. 
Атыттар, урукку ССРС респу-
бликаларын оҕолоро баҕар син 

Òàáà ñóîëó үêòýíýí, ãðîññìåéñòåðãà òèèéèýõõý ñөï 

Ñààõûìàò ñàéäàð ñàҕàõòàðà 

«Дьулурҕан» ааспыт 
нүөмэригэр Петр 

Яковлев саахымат 
кыһалҕатын туһунан 
суруйуутугар бэйэм 
санаабын этиэхпин 
баҕарабын.

Ил Дархан кубога тугу 
көрдөрдө?

Кэлии гроссмейстердар бии-
ри бэлиэтии көрбүттэр, оскуола 
оҕолоро таһымнара үрдээбитин. 
Билигин саахыматынан дьа-
рыктаныан баҕалаах оҕо баар, 
биир үчүгэйэ, эдэр төрөппүттэр 
саахыматынан дьарыктаныыны 
көҕүлүүллэр.

Өскөтүн биһиги саахы-
макка күүстээх оонньооччу-
ну иитэн таһаарар баҕабыт баар 
буоллаҕына, бастатан туран, 
таһымнаах тренердэри үлэҕэ 
ыҥырыахха наада. Холобур, дуо-

батчыттарбыт кэмигэр сөп 
түбэһиннэрэн Александр Геор-
гиев курдук гроссмейстерга Ма-
трена Ноговицынаны, Ната-
лья Шестакованы уонна атытта-
ры кылгас кэм да буоллар дьарык-
татан, билигин кинилэр ханнык 
таһымҥа тахсыбыттарын көрөбүт.

Онтон бэйэбитигэр Алек-
сандр Азаров устудьуоннуур кэ-
мигэр Ленинградка тиийэн гросс-
мейстердары кытта оонньоон, 
дьарыгыран, сахалартан бастакы 
гроссмейстер таһымыгар тиийби-
тэ. Ону таба көрөн, бу санаатах-
ха, олус мындыр тренер Николай 

Николаевич Кычкин дьарыкты-
ыр оҕолорун Александр Гаври-
льевичка туттарар. Түмүгэ Гав-
рил Колесов гроссмейстер буо-
ла үүнэр, ону таһынан аан дойду-
ну ылар.

Бу манна аҥардас саахымат 
эрэ федерациятыгар сыбаабак-
ка, Бырабыыталыстыба, Мин-
спорт өттүттэн өйөбүл ирдэ-
нэр. Гроссмейстер-тренердэри 
ыҥыран уһун болдьоххо 
үлэлэтиэххэ наада. Манна Кы-
тай дойдутун холобура үтүө 
үгэстээҕин көрдөрдө. Өссө ССРС 
саҕана, кытайдар биһиги дойду-

бутуттан күүстээх гроссмейстер-
дары ыҥыран, олорор сөптөөх 
усулуобуйаны тэрийэн, өр кэмҥэ 
үлэлэппиттэрэ. Ол түмүгэр би-
лигин Кытай номнуо саахымакка 
аан дойду чемпионнанна. Биһиги, 
били нуучча өс хоһоонугар этил-
лэрин курдук, “бэлэһэпиэти, 
көлүөһэни айа сатаабакка”, ити 
суолунан барыахпытын сөп. 
Тоҕо диэтэххэ, ити холобур сөпкө 
дьаһаннахха, кыаллар кыаҕы 
биэрэр.

Михаил МОРДОВСКОЙ-Михута.
Бэрдьигэстээх, Горнай.

Саахымат спорт көрүҥүн 
быһыытынан Саха сиригэр 
билиҥҥи дуобат таһымыгар 
тиийэр кыахтаах дуо? Үгүс 
дьон ыйытар буолуохтаах. 
Соторутааҕыта түмүктэммит 

«Дьулурҕан» хаһыакка Дьокуускайтан Петр 
Яковлев дириҥ хорутуулаах ис хоһоонноох 

«Саахымат сайдыа дуо?» диэн ыстатыйата 
тахсыбытын болҕойон, сэҥээрэн, сэргии аахтым. 
Ааптар бу тиэмэҕэ киэҥ билиилээҕин, дууһатынан 
ыалдьарын, сайдыы үктэллэрин уурар оруннаах 
этиилэрдээҕин күүскэ кэрэхсээтим. Онон эмиэ 
санааларбын тиһэн суруйарга сананным.

Оҕо эрдэхтэриттэн 
угуйуохха 

Оҕо сайдыытыгар маҥнайгы 
бигэ үктэли уурааччы дьиэ кэр-
гэн буоларын туһунан эмиэ 
этиллибит. Манна ийэ, аҕа, 
эдьиий, убай, эбэ, эһэ оруолла-
ра, маҥнайгы тириэньэр (баар 
буоллаҕына) сабыдыала солбул-
лубаттар. Үгүс биллиилээх саа-
хыматчыттар сүрүннээн 4–6 са-
астарыттан саҕалаан оонньоо-
буттара биллэр. Саахымат эдэ-
римсийэн иһэр, 16–18 сааста-
рыттан аан дойду таһымыгар 
биллэр оонньооччулар тахсал-
лар. Холобура, кэскиллээх ыч-
чаппыт Денис Назаров (Майа), 
өрөспүүбүлүкэҕэ 1937 сыл-
тан ыытыллан кэлбит турнир-
га, оскуолаҕа үөрэнэр кэм-
нэригэр 2019 с. 14 сааһыгар, 
2021 с. 16 сааһыгар бастаабы-
тын, 2022 с. 17 сааһыгар иккис 
буолбутун санатабыт.

Билигин Арассыыйаҕа саа-
хымакка соҕотох 289 №-дээх 
оскуола-интэринээт Санкт-
Петербурга баар. Сылга ха-
стыы да дьоҕурдаах оҕону ыы-
тан үөрэттэриэххэ сөп. Бэй-
эбитигэр, Уһук Илин сайды-
ытын бырагырааматыгар сөп 
түбэһиннэрэн, кыра кылаа-
стартан үлэлиир дуобат, саа-
хымат, остуол тенниһэ курдук 
успуорт көрүҥнэригэр оскуола-
интэринээт аһылларыгар 
кэнэҕэскитин үлэлэһиэххэ баара. 
Уопсайынан, саахымат сайдыы-
та эмиэ атын көрүҥнэр кэриэтэ, 
оҕо успуордун кытары быһаччы 
ситимнээҕин бары өйдүүбүт.

Босхоломмут 
солбуйааччы баара 

буоллар…
«Саахыматы — оҕолорго» 

бырайыак 2000 сыллартан кил-
лэриллэ сатыыр, ол эрэн күүскэ 
«буксуйар». Анаан-минээн 
үс кэнгириэс ыытылынна да, 
өнүйүү суох. Өрөспүүбүлүкэ 
саахымакка федерациятын (бэ-

рэсидьиэн Егоров В. А.) сол-
буйааччыта (толорооччу ди-
риэктэр) дуоһунаһыгар бос-
холоммут ыстаакка, сөптөөх 
таһымнаах киһи ананан, 
туһааннаах министиэристибэ-
лэри (үөрэх уонна наука, ыччат, 
успуорт о. д.а.), улуустары кыт-
та күннэтэ үлэлээтэҕинэ эрэ 
хамсааһын тахсыаҕа.

Манна анаммыт киһини 
успуорт бу көрүҥэр биирдии-
лээн дьоҕурдаах оҕолору бу-
луу, сүүмэрдээһин, улуу-
старга, куораттарга тэрилли-
бит федерациялардыын биир-
гэ үлэлээһин, араас хабааннаах 
күрэхтэһиилэри ыытыы, пресс-
киин тэрийии, о. д.а. элбэх үгүс 
өрүттээх үлэ күүтэр. Эппиэт-
тээх исписэлиис суоҕун туха-
ры 5–10 да кэнгириэһи ыыт, 
нууччалыы эттэххэ «А воз 
и ныне там» дэниэҕэ, баста-
кы бэрэсидьиэммит ыра санаа-
та, сорудаҕа салгыҥҥа ыйанан 
туруо. Успуорт хайа баҕарар 
көрүҥүн курдук маассабай эрэ 
буоллаҕына ситиһиилэр кэлиэх-
тэрин туһунан ыстатыйаҕа эмиэ 
этиллибит.

Маннык 
этиилээхпин 

Кэлин икки сылга, тохсунньу 
ыйдарга Арассыыйа саахымак-
ка Федерациятын (ФШР) былаа-
ныгар киллэриллэн, 5–6 гросс-
мейстер кыттыылаах «Кубок 
главы РС (Я)» ыытыллыбыта 
кэрэхсэнэр. Кэлэр сылларга тэ-
рийээччилэр манныгы учуот-
туулларыгар этиилээхпин. Бу 
тэрээһин дьыл арыый сыла-
ас кэмигэр барыан наада. Кэл-
бит ыалдьыттар улуустарга 
сеанс биэрэллэрин хааччыйыах-
ха. Сеанстарга элбэх оҕону, ыч-
чаты хаба сатыахха наада. Хо-
лобур, Нам, Хаҥалас, Мэҥэ-
Хаҥалас, Горнай улуустара бу-
олуохтарын сөп.

«Саха» НКИХ нөҥүө 
күннээҕи түмүктэри сыр-
датар «Дневник турнира» 
таһаарыахха. Саамай сүрүн 

эбиппит диэн түөһү охсунар 
олус эрдэ.

Идэтийии эрэ 
ситиһиигэ тиэрдэр 
Биир Федеральнай уокурук-

ка сытар, нэһилиэнньэбит ахса-
анынан араа-бараа Бурятияҕа — 
Инна Ивахинова, Антон Шо-
моев, Батор Самбуев, Жам-
саран Цыдыпов диэн гросс-
мейстердаахтар. Ыччатта-
рын ситиһиилэрэ ыраатта. 
Соторутааҕыта Арассыыйа Ку-
богар 13 саастарыгар диэри 
оҕолорго Софья Унгаева икки 
туур иннинэ бастаабыта. Мария 
Хамнуева 16-гар диэри эмиэ 
тэҥнээҕин булбатаҕа. Холобур-
дары аҕала туруохха сөп. Он-
тон биһиэхэ, хаһан? Гроссмей-
стер аатын-суолун ылар аһары 
уустук. Манна ситимин быспат 
уонунан сылларга үгүс былаан-
наах үлэ эрэйиллэр. Оскуолаҕа 
үөрэнэр сылларыгар ФИДЕ ма-
астара буолбут оҕолорго ор-
дук туһаайыллыан сөп. Туох-
ха да аралдьыйбакка «Профес-
сиональнай саахыматчыт” эрэ 
буоллаххына, ситиһии кэлиэх-
тээх. Былырыын 16 саастаах 
гроссмейстер Володар Мурзин 
Дьокуускайга кэлэ сылдьан ити 
туһунан этэн турардаах.

Салгыы бардахха, бэйэ-
бит улуустарбытыгар баар уо-
путу үллэстиэххэ. Саахымат 
аан маҥнай күүскэ сайдыбыт 
улууһунан Таатта буолар. Ман-
тан сахаттан бастакы маастар 
Михаил Афанасьев, киэҥник 
биллибит Мэндэ Таппыров, 
кэлин уола Владимир Тап-
пыров кынаттанан тахсыбыт-
тара. Таатта талыы хонууту-
гар муҥ сатаатар сылга биирдэ 
бүтүн өрөспүүбүлүкэ масштаб-
таах турниры тэрийэр тоҕо са-
тамматый! Салгыы Бурятия уо-
путун кытары билсиэххэ. Арас-
сыыйа саахымакка федерация-
та (ФШР) «Рокировка в сторону 
Азии» оҥорбутунан, бу мындыр 
оонньуу балысханнык сайды-
быт чугастыы Казахстан, Узбе-
кистан судаарыстыбаларыгар 
билсиһэ барыахха сөп буолуо.

Салгыы эттэххэ, ФШР (пре-
зидент Андрей Филатов, толо-
рооччу дириэктэр Александр 
Ткачев) бииргэ үлэлэһиэххэ, 
Арассыыйа араас таһымнаах 
күрэхтэһиилэрин Сахабыт си-
ригэр ыытарга кэм кэллэ. 
Түмүктээн эттэххэ, саахымат 
успуорда олохпут аргыһа буо-
лан сайдарыгар баҕарабыт эрээ-
ри, маннык тэтиминэн «Саахы-
мат сайдыа дуо?» диэн боппуру-
оска, өтөрүнэн суох эрэ дииргэ 
тиийиллэр.

Степан АНДРЕЕВ.
Майа с.

голияттан, Вьетнамтан, Бело-
руссияттан уонна Арассыыйа 
регионнарыттан таһыччы 
күүстээх хамаандалар кэлиэх-
тэрэ. «Азия оҕолоро» тэрил-
лэринэн куоһурданан аан дой-
ду чөмпүйүөнүн Дин Ли-
жэнь ыҥыран ыалдьыттатыах-
ха, маастар-кылаас, сеанс бэр-
дэриэххэ. Быһаччы, аһаҕастык 
баары-баарынан этиэххэ на-
ада, билиҥҥи турукпутунан 
отой ыраах сылдьабыт. Ил Дар-
хан Кубогар аҕыйах хонук-
ка кэлэн ааһар ыалдьыттар 
хайҕаатахтарын аайы, үчүгэй 

болҕомтону Саха сирин саахы-
матчыттара хайдах оонньоон 
иһэллэригэр ууруохха.

Баары-баарынан 
эттэххэ…

СМИ нөҥүө дуоба-
ты, саахыматы сырдатыыга 
болҕомтото күүһүрэрэ эрэйил-
лэр. «Азия оҕолоро» оонньуу-
ларга 1996–2016 с. с. кэтээн 
көрүүбүнэн ырааҕынан ситэтэ 
суоҕа. Успуорт бу көрүҥэр Ин-
дияттан, Кытайтан, Узбекис-
тантан, Казахстантан, Мон-


